
 يمإِحإِالرِ ِنإِحَِالرِ ِاللإِِبِسْمِ

Silamaya 
Adamadenya dina le, ani hakilimaya ni 

kunadiya 
N’be n’ka kalan daminɛ ni Alla tɔgɔ barikama ye, 

dunya nɛma tigi ani lahara nɛma kɛrɛkɛrɛni tigi. 
Yala i y’i yɛrɛ ɲininga wa: 
Jɔn le ka sankolow dan ani dugukolo ani fɛn 

minw be o ni ɲɔngɔcɛ, kabɔ danfɛnbaw bɛɛ la? Ani 
jɔn le ye ni fɛn labɛnɛ koɲuman ani ni fɛn dakɛɲɛ ni 
dan dunya ni kɔnɔ? 

cogo di ni dunya ba be dakɛɲɛ ani ka sabati n'a 
ka sariyaw ye min be ni dunya basigi, basigi ko 
ɲuman la, saan cama kɔnɔ? 

Yala dunya ni y’a yɛrɛ dan wa? Walima a ma  
bɔ foyi la wa? Wala a nana kunfɛ bolo ma wa? 

Jɔn le ye i dan? 
Jɔn le ye ni fɛn dakɛɲɛli ɲuman ni don i farikolo  

la ani ɲɛnɛma fɛnw  farikolow la? 

Mɔgɔ si tena sɔn ko aye fɔ a ye ko ni bon lɔla k’a 
sɔrɔ mɔgɔ si m’a lɔ! Walima ko foyi le ma ni bon bila! 
O la, cogo di mɔgɔ dɔw be mɔgɔ cantigiya minw b’a 
fɔ ko ni dunya belebeleba dana k’a sɔrɔ danbaga tɛ 
a la? Hakilitigi be se ka sɔn cogo di n’o y’a fɔ a ye ko 
ni dunya labɛn cogo ɲuman kɛla a yɛrɛ ma? 

Can na, tigi ba dɔ bey , Ale le ye dunya ni n’a 
kɔnɔfɛnw bɛɛ dan ani kow labɛn, wa  o le ye Alla  
sanuya b’a ye ani kɔrɔtani le. 

Wa Matigi, sanuya be a ye, a ye cidenw ci an ma 
ani k'A yɛrɛ ka kitabuw jigi o kan(min cikan ye), o 
min laban ye Kurana sanuman ye, Alla ye min jigi 
Muhamadu kan, Alla ka cidenw laban, wa a ka gafew 
n’a ka cidenw sababu la:1 

A y’a yɛrɛ yira an na, ani A mankutuw ani A 
hakɛw an kan, ani an ka hakɛ min be Ale kan A ye o 
ɲɛfɔ an ye. 

A y’an la lɔniya  ko Ale le ye Matigi ye min ye 
danfɛnw dan, ani ko Ale le ye masa ɲɛnɛman ye min 
te sa, ani ko danfɛnw bɛɛ be Ale bolo kɔnɔ ani a ka 
sebagaya n’a ka fanga kɔrɔ. 

A y’a fɔ an ye ko lɔniya b’a ka mankutu dɔ ye, can 
na A ka fɛn bɛɛ lamini ni a ka lɔniya ye, ani ko Ale le 
be mɛni masa ye, ani yeli masa, ko foyi tɛ dogo A la 
dugukolo kan ani sankolo la. 

Wa Matigi, Ale le ye ɲɛnɛmanya masa ye, min lɔni 
le ni A yɛrɛ ye ani A ka danfɛnw, danfɛn bɛɛ ka 
ɲɛnɛmaya be bɔ Ale kelenpe le fɛ, sanuya b’A ye. 
Ani, Ale le lɔni be ni a ka danfɛnw ye, danfɛn bɛɛ ka 
ɲɛnɛmaya be sabati Ale le sababu la, sanuya b’A ye, 
Alla kɔrɔtani ko: 

 
1 Gafew o kɔrɔ: kitabuw min jigina kabɔ Alla fɛ. 

ل  ﴿  ُ ل  اللَّه ومُ  يُّ القْ  يُّ  الحْ  و   هُ ها  إلِ لِ ه   إ ل  ا  و  ةٌ  سِن  ذُهُ  خُ
ْ

ت أ ا ا  م  و  اتِ  و  م  لسه ا يِ  ف ا  م  ل هُ  ن ومٌْ  ا 
ا   ل و  مْ  هُ لفْ  خ  ا  م  و  يهِمْ  يدِْ

 
أ ينْ   ب  ا  م  عْل مُ  ي  هِِ  إِذِنْ ب ها  إلِ هُ  دْ  عِن عُ  ي شْف  هذِي  ل ا ا  ذ  نْ  م  رضِْ 

 
الأ يِ  ف

رضْ  
 

الأ و  اتِ  و  م  لسه ا هُ  كُرسِْيُّ و سِع   اء   ش  ا  مِ  ب ها  إلِ هِ  مِْ عِل مِنْ  يْءٍ  بشِ  ون   حيِطُ ل    يُ ودُهُ و  ئُ ي  ا 
ظِيمُ  عْ  ليُِّ ال عْ  هُو  ال و  ا  م   ﴾ 255حِفْظُهُ

 Alla - tigi gɛrɛ tey ni Ale tɛ, Ale min be nii la tuma 
bɛɛ, min lɔni le ni A yɛrɛ ye ani A ya danfɛnw bɛɛ. 
Jingɔ t'a sɔrɔ, sunɔgɔ fana t'a sɔrɔ. Fɛn o fɛn be 
sankolo la ani dugukolo kan, o bɛɛ ye Ale ta le ye. 
Jɔn le be se, mɔgɔ si tɛ ja gwɛlɛya ka soronadoli kɛ a 
yɔrɔ ni a ma kɛ n’a ka diɲɛ ye ? Fɛn min b'o ɲɛ ani 
min b'o kɔ A b'o lɔn, o te A ka lɔniya foy lɔn fɔɔ ni 
min k'a diya, a ka masasigilan ka sankolo ni 
dugukolo bɛɛ lajɛni wasa, o marali t’a dɛsɛ, wa, Ale 
le ye Alla kɔrɔtani ye, masa ba le. 
[Suratu'lbaqara:255]. 

Ani a k'a fɔ an ɲɛnɛ ko Ale le ye Matigi ye min be 
mankutu ni mankutu dafaniw ye, ani a ye hakili ni 
sɔmini di an ma minw b’a to an A ka danfɛnw ka 
kabakoya lɔn ani k'A ka sebagaya famu, o min b’A 
ka bonya, ani A ka fanga ani a ka mankutu dafaniw 
yira an na. A ye hakili ɲuman dɔ don an na min b’a 
yira ko A dafani le ani ko an te se k’a fɔ ko A dɛsɛni 
le. 

Ani aye an lalɔnniya ko an tigi be a ka sankolo 
sanfɛ, a te  dunya kɔnɔ, dunya fana te a kɔnɔ. 

Ani a y’an lalɔnniya ko abe jagoya an kan an'ka 
an yɛrɛ kolo Ale ye, sanuya be A ye, Ale le ye an 
Danbaga ye, dunya danbaga ani a kow latigɛ baga. 

wa danbaga, mankutubaw le b'a la, A te se cogo 
si k'a mankutu ni makoya ɲini ye walima ni nagasili 
ye fiyew, Matigi a te ɲina a te sunɔgɔ ani a te domini 
kɛ, furu muso te se ka kɛ a fɛ walima den, wa kuma 
o kuma be danli masa bonya fɔgon ɲongɔnya o te 
cilakan bɛrɛbɛrɛ ye Alla ka cidɛnw nana ni min ye 
kisi b'o ma. 

Alla kɔrɔtani ko Kurana ba kɔnɔ: 

دٌ ﴿ ح 
 

أ  ُ ٱللَّه و   هُ دُ   1  قلُۡ  م  صه ٱل  ُ ل مۡ  ي  ل مۡ    2  ٱللَّه و  ل دۡ يُ لدِۡ  ل مۡ    3  و وًا ي  و  كُفُ ههُۥ  ل كُن 
دُ   ح 

 
 ﴾ 4 أ

 A fɔ ko: Alla ye kelen ye. 
 Alla le ye kɛrɛkɛrɛli masa ye. 
 A ma den wolo, A fana ma wolo. 
 ani  bɔɲɔgɔngo fana t’a la}1 [Suratu Al Ikhlaas: 1-

4]. 
Ni i kɛla ko ibe limaniya Matigi ma min ye 

danbaga ye ....Yala ik'i yɛrɛ ɲiniga lon dɔ la i dankun 
la wa? ani Alla be mun le ɲinina an nugu fɛ? ani an 
dankun ye juma ye? 

 
 

 
1 bɔɲɔgɔngo ta la fɛn si la. 

Yala a be se ka kɛ wa ko Alla k'a an dan o kɔfɛ 

k'a an toyi fu an yɛrɛ ma wa? Yala a be se ka 

kɛ wa ko Alla ka ni danfɛnw bɛɛ dan n'a ma 

kɛ ni laɲini jonjon dɔ ye wa? 
can na danfɛnw Matigi, danli masa, masa ba  

"Alla"  ye  an dankun fɔ an ɲɛnɛ, ole ye k'a Alla 
kelenpe bato, ani A be fɛn min ɲini na an fɛ, A k'a fɔ 
an ɲɛnɛ ko Ale kelenpe le ka kan ni bato ye, A ka an 
kalan A bato cogo la o kɛla A ka Cidenw bolokan kisi 
b'o ma, ani an be masunruya Ale la cogo min la, ni A 
ka yamaruya kow kɛli ye ani ka gwɛni kow toyi, ani 
cogo di an b'a ka diɲɛ sɔrɔ? ani an b'an yɛrɛ tanga A 
ka jangata ma cogo min na? ani A k'a an laban yɔrɔ 
fɔ an ɲɛnɛ saya kɔfɛ? 

Ani a k'a fɔ an ɲɛnɛ ko ni dunya ɲɛnɛmaya ye 
lajarabili dɔrɔn le ye, ani ko ɲɛnɛmaya yɛrɛ yɛrɛ 
min dafa ni le o bena kɛ lahara, saya kɔfɛ. 

Ani A ka fɔ ko ni Alla jon min ka Alla bato inafɔ 
Alla k'a yamaruya cogo min na, ani k'a kunmaniya 
fɛn ma a gwɛn na fɛn min ma, ɲɛnɛmaya ɲuman be 
Ale ye dunya kɔnɔ, ani nɛma banbali lahara, ni mɔgɔ 
min k'a sɔsɔ ka kafiriya a ma, kunagoya b'o ye 
dunya kɔnɔ, ani jangata banbali b'o ye lahara. 

Sabula an nugu  b'a lɔn ko an te se ka ni 

dunya ɲɛnɛmaya kɛ kaban ten fɔɔ mɔgɔ bɛɛ 

ye fɛn sara sɔrɔ a ka min bara ɲuman ani 

juguman la; yala  jangata te na kɛ tonɲonlikɛ 

bagaw ye, ani sara te na kɛ ɲumankɛbagaw 

ye wa? 
Wa an tigi y’A fɔ an ye ko a diɲɛ te se ka sɔrɔ ani 

kisi te se ka kɛ kabɔ a ka jangata ma ni fɛn gɛrɛ ye 
fɔɔ ni donli ye Silamaya la, o min ye k'i yɛrɛ kolo Ale 
Alla ye ani ka Ale kelenpe bato jɛɲɔgɔn t'Ala, ani k'i 
yɛrɛ kolo A ye ni bato ye, ani ka a ka sariya labato ni 
diɲɛ ye ani sɔn li, Wa a y’an kibaruya ko a te dina 
gɛrɛ minɛ mɔgɔw fɛ ni Silamaya tɛ. Alla kɔrɔtani ko: 

َٰسِرِين  ﴿ ةِ مِن  ٱلخۡ  لۡأٓخِر  يِ ٱ هُو  ف هُ و  ل  مِنۡ ا ف ل ن يُقۡب  ين َٰمِ دِ يرۡ  ٱلإۡسِۡل  غِ غ  ن ي بتۡ  م   ﴾ 85و 

 Ni mɔgɔ o mɔgɔ ka dina gɛrɛ ɲini min te 
Silamaya ye, o dina te na minɛ o tigi bolo abada, 
lahara fana, a tigi bena kɛ bɔnɛbagaw cɛ. [Aali 
Imran: 85]. 

Ni mɔgɔ min ka filɛli kɛ bi ka taga fɛn ma mɔgɔ 
fanba be min bato la, a tigi bena a sɔrɔ ko dɔ be 
adamaden bato, dɔ be boli bato, dɔ gɛrɛ be lolo bato 
ani o ɲɔgɔnaw, wa a man kan adamaden Hakilitigi 
ye ko a ye fɛn gɛrɛ bato n'a ma kɛ danfɛnw bɛɛ lajɛni 
tigi ye min dafani le a mankutuw la, O la, adamaden 
be se ka danfɛn dɔ bato cogo di min be i nafɔ ale yɛrɛ 
wala min be ale yɛrɛ duguma? O la, batofɛn te se ka 

kɛ adamaden ye, walima boli walima  yiri, walima 
bigan!1 

Mɔgɔw be bato kɛ ni dina minw ye bi - ma fɔ 
Silamaya - Alla te a si minɛ, O ye dinaw le ye minw 
labɛna adamadenw fɛ, wala dinaw le minw bɔla Alla 
fɛ o kɔfɛ adamadenw ye tolon kɛ a la, min ye 
Silamaya ye, ale ye danfɛnw bɛɛ lajɛni tigi ka dina le 
ye, a te yɛlɛma, a te falen, wa o Silamaya dina gafe 
ye Kurana ba le ye, ale ye gafe le ye min latangani le 
i nafɔ Alla k'a jigi cogo min, wa a be silamaw bolo 
fɔɔ ka na se bi ma, kan la a jigila ciden laban kan min 
la.2 

Silamaya sigikan dɔ ye ko ka limaniya cidenw 
bɛɛ ma, Alla ye minw ci, wa o bɛɛ tun ye 
adamadenw ye, Alla ye o dɛmɛ ni tagamasɛn baw ni 
kabako baw ye, ka cidenw ci ko o ka weleli kɛ ka na 
Ale kelenpe bato ma, jɛnɲɔgɔn tɛ A la. Cidenw laban 
ye cilaba Muhamadu ye, Alla ka nɛma ni kisi b’a ma, 
Alla y’a ci n’A ka sariya laban ye min ye ciden 
tɛminiw ka sariyaw nɔnabila ye ka kon Ale ɲan, a ye 
a dɛmɛ ni kabanako baw ye, o bɛɛ la belebeleba ye 
Kurana sanuman ye, danfɛn bɛɛ lajɛni Tigi ka kuma, 
Gafeba min lɔn na adamadenya bolo, 
kabakomanfɛn b’a kɔnɔkow la, ani a kumadenw, ani 
a labɛncogo ani a ka sariyaw. Kandali ka taga can 

 
1 Boli ye: joo le ye 
2 O kan ye: Arabu kan gwɛni ye. 

ma b'a kɔnɔ o min be mɔgɔ lase kunadiya sɔrɔli ma 
dunya ni lahara kɔnɔ, wa Kurana jigila arabukan na. 

hakili ni lɔnni daluya caman b’a yira min siga t’a 
la ko ni Kurana ye Danbaga kɔrɔtani sanuya b’a ye  
ka kuma le ye, wa ko adamadenw  te se k’a ladinɛ. 

Silamaya sigikanw dɔ ye ka limaniya  mɛlɛkɛw 
ma, ani ka limaniya lon la ban ma , tuma min na Alla 
bena mɔgɔw lakunu ka bɔ o ka kaburuw kɔnɔ  
Kiyama lon na k’o ɲiniga o ka kɛwalew la. Ni mɔgɔ 
min ye kɛwale ɲumanw kɛ, k’a sɔrɔ limaniyabaga le 
, o tigi bena hɛrɛ banbali sɔrɔ Alijɛnɛ kɔnɔ, ni min 
kafiriya la  ani ka kɛwale juguw kɛ, o tigi bena 
jangataba sɔrɔ jahanama kɔnɔ. Silamaya sigikanw  
dɔ fana ye ka limaniya Alla ka latigɛ ma, a ɲuman  
walima a juguman. 

Wa silamaya dina ye ɲɛnɛmaya tagasira dafani  
ye, min bɛni be adamadenya cogoya n’a ka hakili 
ma, ani nii ɲumanw be sɔn min ma. Danbagaba le ye 
ni sariya sigi a ka danfɛnw ye, O ye dina ye min be 
ɲumanya ni kunadiya di mɔgɔ bɛɛ ma dunya ni 
lahara, a tɛ siya dɔ danfara ka bɔ siya gɛrɛ la, ani 
kulɛri dɔ ni dɔ gɛrɛ cɛ. Mɔgɔw bɛɛ ye kelen ye o la. 
Silamaya la, mɔgɔ si te danfara kɛ mɔgɔ gɛrɛ la fɔɔ 
n'a ka kɛwale ɲumanw hakɛya ye. 

Alla kɔrɔtani ko: 

ة ﴿ بِ  ي  ط  ة  وَٰ ي  ح  هُۥ  ف ل نُحۡييِ نه مُؤۡمِن  هُو   و  يَٰ  نث 
ُ

أ وۡ 
 

أ رٍ  ك  ذ  ن  ِ م  ا  َٰلحِ ص  مِل   ع  نۡ  م 
ون   لُ م  عۡ وُاْ ي  ان ك  ا  نِ م  حۡس 

 
هُم بأِ جۡر 

 
هُمۡ أ جۡزيِ نه ل ن   ﴾ 97 و 

 (Mɔgɔ o mɔgɔ k'a bara ɲuman kɛ ka bɔ cɛɛ la 
walima muso kasɔrɔ ale ye limaniyabaga ye, An 
nugu (Alla)bena ɲɛnɛmaya ɲuman kɛ o tigi ye, Ani 
an nugu bena o sara sarako ɲuman la fɛn sababu la 
o tunbe min bara la) 46 [Suratu AN Nahl:97] 

Ani Alla be min dɔ sɛmɛntiya Kurana sanuman 
kɔnɔ, o ye ko ka limaniya Alla ma ko Matigi Le ani 
batotigi Le, ka sɔn Silamaya la  dina ye, ani ka la 
Muhammadu la  ciden ye, Wa ka don Silamaya la, o 
ye ko wajibi ni dɔ ye sagoya te adamaden la min kɔ, 
Lahara lon, jatebɔ ni sara bena kɛ; o cogola, ni mɔgɔ 
o mɔgɔ ye limaniyabaga yɛrɛ yɛrɛ ye, o tigi bena  
saraba ni kisiba sɔrɔ, ni min ye kafiri ye , o tigi bena 
bɔnɛ kɛnɛkan ta sɔrɔ. 

Alla kɔrɔtani ko: 

اۚ   ﴿... ين  فيِه  َٰلدِِ َٰرُ خ  نهۡ 
 

ا ٱلأۡ حتۡهِ  جرۡيِ مِن ت  َٰت ت  نه ل هُۥ يدُۡخِلهُۡ ج  ر سُو عِ ٱللَّه  و  ن يطُِ م  و 
ظِيمُ  ع  وۡزُ ٱلۡ كِ  ٱلفۡ  َٰل ذ  َٰلدِا    13  و  هُۥ يدُۡخِلهُۡ ن ارًا خ  ود  دُ ده حُ ع  ي ت  ل هُۥ و  ر سُو عۡصِ ٱللَّه  و  ن ي  م  و 

ابٌ  ذ  ع  ل هُۥ  و  ا  هِينٌ  فيِه   ﴾ 14مُّ

 (...Wa mɔgɔ o mɔgɔ k'a Alla kan bato ani k'a Kira 
kan labato a bena don Alijinɛw kɔnɔ kɔɲanw be 
borila minw duguma o be dumebagaw ye o kɔnɔ, o 
min ye ni ye, o ye niyɔrɔ sɔrɔ ye min kabon, 

 Wa ni mɔgɔ o mɔgɔ k'a Alla ani Alla kira kan sɔsɔ 
ani k'a danatɛmɛ kɛ Alla ka danw la, Alla bena a tigi 
don tasuma kɔnɔ a ye dumebaga ye o kɔnɔ, ani 
dɔgɔyama jangata b'a ye) [Suratu An Nisaa:13-14]. 



 

11 

Wa ni mɔgɔ min be fɛ ka don Silamaya la, a be 
jagoya a kan ko a ya fɔ:(Ashhadu anlaa ilaaha illaa 
Laah wa ashhadu anna muhamadan  rasulu Laah), 
kasɔrɔ a b’a kɔrɔ lɔn, a la ni b’a la, n'o ye a be kɛ 
silama ye; o kɔfɛ, a be Silamaya sariya tɔw kalan 
dɔni dɔni, walasa Alla ye min wajibiya a kan, a k’o 
bara.1 

Ka kunafoni gɛrɛw sɔrɔ: https://byenah.com/dyo 

 

 
 

 

***

 
1 O kuma kɔrɔ ye:  
(m'a sereya ko tigi gɛrɛ tɛy fɔɔ Alla kelenpe, ani m'a sereya ko Muhamadu ye 

Alla ka Ciden ye). 

https://byenah.com/dyo
https://byenah.com/dyo

